
Na osnovu člana 16. stav 4., Zakona o Vladi Zeničko-dobojskog kantona - Prečišćeni tekst
(“Službene novine Zeničko-dobojskog kantona”, broj: 7/10), na prijedlog Ministarstva za
obrazovanje, nauku, kulturu i sport, Vlada Zeničko-dobojskog kantona, na 30. sjednici, održanoj
dana 22.11.2019. godine, d o n o s i

ZAKLJUČAK

I.

Prihvata se Mišljenje Ministarstva za obrazovanje, nauku, kulturu i sport, doneseno po
Inicijativi Ahmić Amera, poslanika u Skupštini Zeničko-dobojskog kantona, vezano za prijedlog
izmjene Zakona o osnovnoj školi („Službene novine Zeničko-dobojskog kantona“, broj: 3/18).

II.

Zaključak sa Mišljenjem iz tačke I. upućuje se u dalju skupštinsku proceduru.

III.

Zaključak stupa na snagu danom donošenja.

Broj: 02- /19
Datum, 22.11.2019. godine
Z e n i c a

DOSTAVLJENO:
1x Ministarstvu za obrazovanje, nauku, kulturu i sport,
1x Stručna služba Skupštine,
1x a/a.

PREMIJER

Mirza Ganić



Na postavljenu poslaničku inicijativu, na 15. sjednici Skupštine Zeničko-dobojskog kantona,
od 29.10.2019. godine, od strane poslanika Ahmić Amera, a vezanu za prijedlog izmjene Zakona o
osnovnoj školi u dijelu koji se odnosi na finansiranje prevoza učenika koji stanuju na udaljenosti
većoj od 5 kilometara u jednom pravcu, Ministarstvo za obrazovanje, nauku, kulturu i sport
Zeničko-dobojskog kantona, daje sljedeće:

M I Š LJ E NJ E

Članom 12. stav (3) Zakona o osnovnoj školi („Službene novine Zeničko-dobojskog
kantona“, broj: 3/18), osnivač osnovne škole osigurava finansiranje prevoza učenika koji stanuju na
udaljenosti većoj od pet (5) kilometara u jednom pravcu od škole pripadajućeg upisno-
gravitacionog područja. U skladu sa obavezama koje su propisane gore navedenim zakonom, Vlada
Zeničko-dobojskog kantona svake godine izdvaja značajna sredstva iz Budžeta Kantona za prevoz
učenika osnovnih škola, i to na godišnjem nivou negdje oko 4.000.000,00 KM.

Uvođenje obaveze finansiranja troškova prevoza za sve učenike iznad 3 kilometra
prouzrokovalo bi značajno povećanje planiranih sredstava u Budžetu Kantona, što u doglednom
vremenskom periodu nije moguće implementirati.

Međutim, članom 12. stav (4) Zakona o osnovnoj školi („Službene novine Zeničko-
dobojskog kantona“, broj: 3/18) uređeno je da ukoliko posebna komisija Vlade Kantona za
procjenu saobraćajne ugroženosti učenika na pripadajućem školskom području utvrdi opravdanost
zahtjeva škole za odobravanjem prevoza na udaljenosti manjoj od pet (5) kilometara u jednom
pravcu od škole pripadajućeg upisno-gravitacionog područja, Vlada Kantona, na obrazloženi
zahtjev Ministarstva, može odobriti dodatni prevoz učenika na tom školskom području, u skladu sa
gore navedenim zakonom.

Pri tome svaka osnovna škola ima pravo, ali i obavezu, da ukoliko je ugrožena saobraćajna
sigurnost učenika, podnese zahtjev za odobravanje dodatnog prevoza.

Tako je privremeni dodani prevoz (ispod 5 kilometara) u 2018. godini osiguran za 917
učenika iz jedanaest (11) osnovnih škola na području Zeničko-dobojskog kantona, i u te svrhe
utrošeno 269.762 KM.

U 2019. godini odobren je privremeni dodatni prevoz za svih jedanaest (11) osnovnih škola,
koje su to pravo ostvarile i u 2018. godini, a u proceduri su zahtjevi još pet osnovnih škola, o čemu
Komisija za procjenu saobraćajne ugroženosti učenika tek treba da se izjasni.

Ministarstvo za obrazovanje, nauku, kulturu i sport Zeničko-dobojskog kantona smatra da bi
usvajanje predložene inicijative prouzrokovalo značajno povećanje planiranih sredstava u Budžetu
Kantona i da sadašnje zakonsko rješenje prevoza učenika osnovnih škola omogućava učenicima
dodatni prevoz, bez obzira na uzrast (razredna ili predmetna nastava) ili udaljenost od škole čijem
upisno-gravitacionom području pripadaju, ukoliko je ugrožena saobraćajna sigurnost učenika, tako
da nisu stečeni uslovi za prihvatanje inicijative za izmjene Zakona o osnovnoj školi u dijelu koji se
odnosi na finansiranje prevoza učenika koji stanuju na udaljenosti većoj od 5 kilometara u jednom
pravcu.

